
SÉANCE 9 MERCREDI, 
12 MARS 2014

1. Ouverture de la séance publique
 M. le Président.- D’Sëtzung ass op. E 

schéine gudde Mëtteg. Ech wollt direkt d’Re-
gierung froen, ob se eng Kommunikatioun ze 
maachen huet. Vu d’Fragezeichen am Gesiicht 
vun der Regierung ginn ech net dovun aus, 
dass d’Regierung eng Kommunikatioun ze 
maachen huet.

 M. Pierre Gramegna, Ministre des Fi-
nances.- Neen.

 M. le Président.- Villmools Merci, Här Fi-
nanzminister.

2. Changement de composition d’une 
délégation dans une Assemblée par-
lementaire internationale
Da wollt ech Iech e Changement an der Ze-
summesetzung vun der Delegatioun vum Be-
nelux matdeelen. Duerch hire Bréif vun haut 
huet d’DP-Fraktioun folgend Ännerung an der 
Zesummesetzung vun der Benelux-Delegatioun 
proposéiert: Den Här Gusty Graas ersetzt den 

Här Lex Delles als Membre effectif an den Här 
Lex Delles ersetzt den Här Max Hahn als Sup-
pléant. Ass d’Chamber mat där Modifikatioun 
d’accord?
(Assentiment)
Merci, dann ass dat esou décidéiert.

3. Dépôt d’une proposition de loi 
par M. Roy Reding
Ech hu gewise kritt, dass eng Demande do ass, 
fir eng Proposition de loi ze deponéieren. Här 
Reding, Dir kënnt awer duerchaus soen, wat fir 
eng Proposition de loi et ass.

 M. Roy Reding (ADR).- Jo, jo, selbstver-
ständlech. Also ech déposéieren eng Proposi-
tion de loi fir e Referendum ofzehalen iwwert 
de Finanzement duerch de Statsbudget vum 
Projet Tram an der Stad Lëtzebuerg.
6665 - Proposition de loi relative à l’organisation 
d’un référendum national sur la participation du 
budget de l’État dans le financement d’une ligne 
de tramway à Luxembourg
Merci.

 M. le Président.- Ech huelen Akt vun 
deem Dépôt a gi se direkt weider

4. Établissement d’une liste de trois 
candidats pour le poste de conseiller 
d’État
Mir kommen dann zu eisem nächste Punkt vum 
Ordre du jour, wou et drëms geet, dass d’Cham-
ber dräi Kandidate fir de Poste vum Conseiller 
d’État opstellt, e Posten, dee fräi ginn ass, no-
deems ee vun de Conseillers d’État, den Här Al-
bert Hansen, d’Alterslimite erreecht hat. Esou 
wéi d’Gesetz vum 12. Juli 1996 iwwert d’Reform 
vum Statsrot an d’Artikelen 115 bis 125 vum 
Chambersreglement et virgesinn, stelle mir also 
haut déi Lëscht vun deenen dräi Kandidaten op.
No den Dispositioune vun den Artikelen 118 an 
119 vun eisem Reglement huet d’Presidente-
konferenz an hirer Réunioun vum 6. Mäerz eng 
Kandidatelëscht mat sechs Persounen, mat 
sechs Kandidaten arrêtéiert. Et sinn dat an al-
phabetescher Reiefolg:
- den Här Jean-Jacques Arrensdorf - den Här Ar-
rensdorf schafft bei der Spuerkeess,
- den Här Jean-Marc Cloos ass Dokter/Psychia-
ter,
- den Här Christian Kmiotek ass Chargé de 
cours am Lycée technique pour professions 
éducatives et sociales,
- den Här Jean-Luc Linster ass Direkter vu 
Linster  Bureautique,

- den Här Mike Mathias ass Assistant parlemen-
taire beim Europaparlament, bei engem Depu-
téierten aus dem Europaparlament, dem Här 
Turmes,
- d’Madame Christiane Weidenhaupt ass Char-
gée de direction beim Service des aides d’État 
am Ministère de l’Économie.
D’Chambersreglement gesäit vir, dass d’Of-
stëmmung geheim a perséinlech ass. Et däerf 
also net par procuration ofgestëmmt ginn. 
Nëm men d’Voten iwwert déi offiziell depo-
néiert Kandidate si valabel. D’Wahl vum Kandi-
dat erfollegt duerch eng absolut Majoritéit, 
woubäi déi blank an ongëlteg Wahlziedelen net 
a Betruecht gezu ginn.
Wa beim éischten Tour kee vun de Kandidaten 
déi absolut Majoritéit kritt, kënnt et zu engem 
Ballottage, an deem déi zwee Kandidate ver-
truede sinn, déi am éischten Tour déi meescht 
Stëmme kritt hunn. Déi aner Zeenarien, déi 
géif ech dann opzielen, wa se géifen antrieden.
Ech gesinn, dass Wuertmeldungen dozou sinn: 
den Här Wiseler an den Här Gibéryen. Den Här 
Wiseler kritt direkt d’Wuert.

 M. Claude Wiseler (CSV).- Merci, Här Pre-
sident. Ech wëll e puer Wuert soen, fir menger 
Fraktioun hiren Désaccord zum Ausdrock ze 
bréngen iwwert d’Aart a Weis, wéi an deene 
leschte Wochen an dësem Kontext verfuer ginn 

